
OSASUNA. Tabakozaletasunari aurre egiteko foru lege proiektua onartu zuen atzo 
N afarroako Gobernuak. Azpimarragarriena, lantokietan debekatuko dela erretzea, 
gune berezietan ez bada, eta 18 urtetik beherakoek ezingo dutela tabakorik erosi. 

Nafarroako Gobernuak erretzea 
debekatu nahi du lantokietan, 
salbu eta gune berezietan 
Tabakoa osasun arazo «larriena» dela azpimarratu du Santiago Cervera kontseilariak 

Enpresetan erretzea debekatzen duen Lege Dekretua onartu zuen atzo Nafarroako Gobernuak, salbu eta gune berezietan. 

«Lege positiboa» 
Lege proiektuaren arrazoien azalpenak 
dio lege positiboa dela hau, alegia, ez 
duela eskubiderik mugatzen eta tabakoa
ren kontsumoa «osasun arazotzat» jotzen 
du. 

SALMENTA. Lege proiektuak sustapen eta 
salmentetarako mugak zehazten ditu au
rrenik. Debekatuta egongo dira tabakoa
rekin lotutako edozein produkturen susta
pena, zuzena nahi ez-zeharkakoa, publizi
tatea eta edozein komunikazio komertzial 
mota, eta ez da tabakorik salduko Nafa
rroako erakunde eta administrazio publi-

koetan, osasun zentroetan, hezkuntza 
zentroetan, kirol jarduerak izaten diren 
instalazioetan eta bide publikoan. 

KONTSUMO MUGAK. Erretzea debekatuta 
egongo da osasun eta hezkuntza zentroe
tan, astialdi zentro itxietan, kiroletarako 
instalazio itxietan, mintzaldi guneetan, 
erakusketei zuzendutako erabilpen publi
koko aretoetan, museoetan eta antzekoe
tan, baita ikuskizun publikoa ematen di
ren beste lokal txikietan ere. Administra
zioko zentroetan eta garraio publikoan 
ere erretzeko debekua egongo da indarre
an. 

ERRETZAILEENDAKO GUNEAK. Aurreko gune
etan erretzaileendako mugak egongo 

dira, baina aukera hori bakarrik aplikatzen 
ahalko da bermatzen baldin bada bi zona 
bereizi eta independente badirela, bata 
erabiltzaileendako eta bestea zentroko 
langileendako. Bereizketa hori ezinezkoa 
bada, zentro osoan erretzea debekatuko 
da. Horrez landara, alderdi horiek airezta
tze sistema egokiak izango dituzte, ez dira 
kokatuko ez erretzaileendako nahitaezko 
igarobideetan edo itxarongeletan eta be
har bezala seinaleztatuak egongo dira. 

PREBENTZIOA. Lege proiektuak aurreikus
ten ditu tabakoaren kontsumoaren ondo
rioei buruzko informazio ekintzak nahiz 
bizimodu osasungarriak sustatzeko ekin
tzak ere. Esaterako, kartzelan erretzeari 
uzteko programak garatuko dira. 

Nafarroako Gobernuak erre
tzea debekatu nahi du gune 
itxietan, horien artean baita bi 
pertsonatik gorako lantokietan 
ere. Atzoko gobernu bilkuran 
onartutako foru lege proiektua
ren arabera, lantokietan gune 
bereziakjarri beharko dira erre
tzaileendako, bestela pipatzeko 
debekua eraikin osoan bete be
harko baita. 

Gobernuaren proiektua ai
tzindaria da. 18 urtetik behera
koei debekatzen zaie tabakoa 
erostea -orain 16 urtetik be
herakoek dute debekua-, ta
bakoaren inguruko edozein ba
bes eta komunikazio komer
tziali ere debekua jartzen zaio, 
eta 500.000 euro arteko isunak 
aurreikusten dira arauak haus
ten dituenarendako. 

Lege berriak moldaketak 
ezartzera derrigortuko ditu lan
tokiak, eta enpresaburuen el
karteak protesta egin du dagoe
neko, gune bereziak sortu be
harrak antolakuntza «arazo 
larriak» ekar ditzakeelako. 

Nafarroako Gobernuak sei 
hilabeteko epea eman nahi du 
moldaketa hauek egiteko, bai
na enpresaburuei gutxi irudi
tzen zaie eta tabakoaren aurka
ko planak enpresen lan hitzar
menaren baitan sartzea eskatu 
zuen atzo Jose Manuel Aiesa 
Nafarroako enpresaburuen el
karteko buruak. 

Lege proiektua, nolanahi ere, 
Parlamentuan eztabaidatu be
har da orain, eta Gobernuak 
udazkenerako testua onartuta 
nahi du. Horrela, 2003. urteko 
udan indarrean jarriko litzate
ke. 

Seiehun lagun hiltzen 
dira urtero 
Datu ofizialek diote 600 lagun 
hiltzen direla urtean tabakoa
ren ondorioz, eta tratamendua 
ia ehun milioi euro kosta dela 
urtero. Orain kaleratutako 
proiektuaren helburu nagusia, 
beraz, kerik gabeko uneak uga
ritzea da. 

«Tabakoa nafarren lehen 
osasun arazoa da», azpimarra
tu zuen atzo Santiago Cervera 
Osasun kontseilariak. 

Cerverak gogoratu zuen az
ken urteetan erretzaileen kopu
ruak ez direla jaitsi, eta egungo 
legedia «oso pobrea» dela esan 
zuen. «Helburua ez da erretzai
lea zigortu edo errudun sentia
raztea, baina ohitura hau ez du
tenak babestea. Gizarteak ara
zoaren larritasunaz ohartu 
beharra dauka, eta erabaki le-


